
И.П.Павлов чӑваш чӗлхе наукине деепричасти 
(ӗҫхӗлтеш) проблемные тарӑннӑн тӗпчесе ҫырса кӑтартнӑ 
чӗлхеҫӗ пек пырса кӗнё. Ку темӑпа вӑл кандидат 
диссертацине ҫырса тивӗҫлӗ хӳтӗленӗ. Диссертации 
тӗп шухӑшне автор 1957 ҫулта пичетленсе тухнӑ 
«Материалы по грамматике современного чувашского 
языка: Морфология» (Чебоксары, 1957. - С. 240-272) 
ӑслӑх грамматикинче уйрӑм пуплев пайё пек пичетлесе 
кӑларнӑ*. И.П.Павлов деепричасти уйрӑм пуплев пайё 
пулнине ниҫта та каламан, анчах кёнекен «Тупмаллинче» 
вал ытти пуплев пайёсен ретӗнче тӑрать. 

Пёр статьярах деепричастии пур формисене те 
И.П.Павлов ӑслӑх ӗҫӗсенче ҫутатса Панине хаклама 

* И.П.Павлов деепричасти темӑна ҫак ӗҫсенче ҫутатнӑ: 1)Халъхи 
чӑваш литература чёлхи: Морфологи. - Шупашкар, 1965. 286-
296 с; 2) К вопросу о происхождении двух деепричастных аффиксов 
в чувашском языке //Ученые записки ЧНИИЯЛИЭ. - Вып. XIV. -
Чебоксары, 1956. С. 246-257; 3) О двух типах деепричастных 
конструкций: К вопросу о придаточном предложении // Ученые 
записки. ЧНИИЯЛИЭ - Вып. XII. - Чебоксары, 1954. - С. 48-74; 
4)V-VI классенче чӑваш чӗлхин морфологине вёрентесси. - Шупашкар: 
Чӑваш кёнеке изд-ви, 1985. 96-98 с. 



май ҫук, ҫавна май эпир -са (-се) аффикслӑ деепри-
частипе ҫыхӑннӑ ыйтусене пӑхса тухасшӑн. Ку аффикспа 
йӗркеленнӗ деепричастисем хӑйсен пулӑвӗпе те, 
функцийёпе те, пёлтерёшёсеМпе те кӑсӑклисен шутне 
кӗреҫҫӗ. 

Пулӑвӗ тӗлӗшӗнчен -са (-сё) аффикс ытти тёрёк 
чёлхисенче ун аналоге ҫуккипе уйрӑлса тӑрать, гӗрӗк 
чӗлхисенчи -п аффикслӑ деепричасти чӑваш чӗлхинче 
пуррине палӑртман. Алла пулсан -са (-се) тага -п 
аффикслӑ деепричастисене функни тӗлӗшӗнчен кӑна 
пёр рете лартма пулать. 

Пирӗн шутпа, И.П.Павловӑн ҫак шухӑшӗ питё 
кӑсӑклӑ: «Ку деепричастии хирӗҫлев аспекчё глагол 
тёпёпе деепричасти аффиксе хушшине -ма (-ме) аффикса 
кёртсе лартнипе пулать. Анчах та ун пек чухне 
деепричасти аффиксе хаЛьхи вариантне мар, авалхи 
вариантне ҫывӑхраххине йышӑнать; танл.: кур-са -
кур-ма-сӑр, пӗл-се - пёл-ме-сёр>, - тени кёрет. Паллах, 
И.П.Павлов шухӑшӗ питё кӑсӑклӑ та, ҫивӗч те, 
тавлашуллӑ та. Анчах И.П.Павлов хайён малашнехи 
ӗҫӗсенче ку шухӑша пӗртте пӑрахӑҫламан. Ун шухӑшне 
О.Прицак килӗштернине пӑхмасӑрах, эпир Н.И.Ашмарин, 
В.Г.Егоров шухӑшӗсем тӗрӗслӗхе ҫывӑхрах тесе 
шутлатпӑр: пӗл-ме-сӗр, кур-ма-сар йышши формӑсенче 
хирӗҫлев пӗлтерӗшые -ма (-ме) инфинитив аффиксе 
мар, -cap (-сӗр) аффикс пурнӑҫлать. 

Чӑваш чӗлхинче -са (-се) аффикслӑ деепричастии 
-масӑр (-месӗр) аффикслӑ хирӗҫлев аспекчӗ пурри 
пирки Л.С.Левитская иккӗленет. Н.И.Ашмарин та, 
В.Г.Егоров та ун пек шухӑш патне пырса тухман. 
И.А.Андреев шучёпе те, -масӑр (-месёр) аффикслӑ 
формӑсем -са (-се) деепричастии хирӗҫлев аспекчё 
мар, хӑйне уйрӑм деепричасти шутланаҫҫӗ. Ку шухӑш 
та хирӗҫӳллӗ. 

Н.И.Ашмарин пулмасӑр сӑмахра ҫакӑи пек 
пӗлтерёшлӗ пайсем пуррине палӑртать: «Собственно 
пулмасӑр - отрицание супина (т.е. инфинитива. -
B.C.) на -ме (пулма+сӑр, без того, чтобы стать) 
[Ашм. Матер. 302]. 



Асӑрхаса пӑхсан ҫакна курма пулать: -ма (-ме) 
аффикс - инфинитив аффиксе; -сӑр (-сӗр) суклӑх 
падеж аффиксе пулнине чӑваш чӗлхинчи -машкӑн 
(-мешкӗн) инфинитив аффиксе ҫирӗплетме кирлё. Тури 
диалектра хале те хӑш-пӗр калаҫусенче -макшӑн 
(-мекшӗн) формӑсем ҫӳренине Н.И.Ашмарин, В.Г.Егоров 
тага Л.П.Сергеев палӑртаҫҫӗ: кай-мак-шӑн > кай-
машкӑн; килмекшӗн > килмешкӗн. И.П.Павлов та ку 
шухӑша хӑйӗн «Морфологийӗнче» лайӑх ӑнлантарнӑ 
(261 с) : «К» тата «ш» сасӑсем метатеза йӗркипе 
хӑйсен вырӑнне улӑштарнӑ та -мак-шӑн (-мек-шен) 
формӑсенчен уйрӑлми пӗрлӗхлӗ -машкӑн (-мешкӗн) 
аффикс пулса тӑнӑ, халӗ ӑна -маш+-кӑн (-меш+-кӗн) 
пайсене уйӑрма ҫук. 

Инфинитив ят сӑмахсенчен пулса кайнине шута 
илсен, малтанхи вӑхӑтра -мак (-мек) аффикслӑ япала 
ячӗсем те, кайрантарах инфинитивсем те падеж 
аффиксӗсене йышӑнма пултарнӑ. Асӑрхӑр: чармак, 
шыҫмак, сукмак, тӑсмак, чикмек ят сӑмахсенче -мак 
(-мек) аффикс хӑйӗн авалхи тӑрӑмне сыхласа хӑварнӑ, 
анчах пусма, хӳме, ҫырма, ҫёртме, чикме, каҫма, 
пёрме, лӳлме сӑмахсенче аффиксри «к» сасӑ ауслаутра 
ҫухалнӑ. 

Ҫапла вара, хальхи вӑхӑтра -ма (-ме) аффикслӑ 
инфинитив -cap (-сӗр) ҫуклӑх падеж аффиксне йышӑнни 
куҫкӗретех. Малтанрах инфинитив -шӑн (-шӗн) пирке 
падеж аффиксне йышӑннине те сивлеме нимӗнле сӑлтав 
та ҫук. Вӗсене реликт формисем темелле. 

Паллах, -ма (-ме), -мак (-мек) аффикслӑ ят 
сӑмахсем пур падеж аффиксне те йышӑнмаҫҫӗ, у.к. 
вёҫленеҫҫӗ: 

Тёп сукмак хӳме 
Кам. сукмак-ӑн хӳме-н 
Пар. сукмак-а хӳме(н)-е 
Выр. сукмак-ра хӳме-ре 
Тух. сукмак-ран хӳме-рен 
Ҫук. сукмак-сӑр хӳме-сӗр 
Пирк. сукмак-шӑн хӳме-шӗн 



Халӗ деепричастии (ӗҫхӗлтешӗн) палӑртӑмне тиш-
керер: «Деепричасти тесе сӑпат, хисеп, вӑхӑт, наклонени 
тӑрӑх улшӑнман, ӗҫӗн паллине кӑтартакан, предложенире 
обстоятельство пулакан глагол формине калаҫҫӗ». Пире 
ку палӑртӑмра малтанхи пай «сӑпат, хисеп, вӑхӑт 
тӑрӑх улшӑнмасть» тени питӗ кӑсӑклӑ пек туйӑнать. 

Тӳрех асӑрхаттарар, чӑваш чӗлхе наукинче -са 
(-се) аффикслӑ кӳлепесене курмасӑр иртнӗ вӑхӑт тесе 
палӑртни пур*. Хӑйне уйрӑммӑн илнӗ чухне -са (-се) 
аффикслӑ деепричастисен тури калаҫура иртнӗ вӑхӑта 
палӑртас сӗмӗ пур, анчах та кун пек чух ӗҫхӗлтешсем 
сӑпат аффиксне йышӑнмаҫҫӗ 

эпир 
эсир 
вӗсем 

кайса, килсе 
эпё 
эсӗ 
вӑл 

кайса, килсе 

Н.И.Ашмарин -са (-се) аффикслӑ ӗҫхӗлтеш сӑпат, 
хисеп, вӑхӑт тӑрӑх улшӑннине палӑртать. Вӑл ҫапла 
ҫырать: «То же деепричастие обнаруживается в составе 
особой формы прошедшего времени, соответствующей 
по значению французскому passe indetini и употребляют 
в малокарачинском говоре. 

Ед. ч. Мн.ч. 
1 л. кайсатӑп кайсатпӑр 
2 л. кайсатӑн кайсаттӑр 
3 л. кайса кайса»** 

Н.И.Ашмарин кун пек сӑпатланӑва аваллӑхран 
юлнӑ форма тесе палӑртать те кайсатӑп «Я есмь 
пошедши», кайсаттӑм «Я был пошедши» тесе вырӑсла 
куҫарать. Автор каланине тӗпе хурсан, кайсатӑп тенинче 
кай-са-т-ӑп пӗлтерӗшлӗ пайсем пуррине палӑртмалла. 

* Федотов М.Р. Чувашский язык в семье алтайских языков. -
Ч. 3. - Чебоксары, 1986. - С. 106-109. 

**Ашмарин Н.И. Заметки по грамматике чувашского язы
ка // Чувашский язык / Труды ЧНИИ. - Вып. 66. - Чебоксары 
1976.- С. 64. 



Апла пулсан -са (-се) аффикслӑ деепричасти вӑхӑт, 
сӑпат, хисеп тӑрӑх улшӑнни авалхи формӑра кёретех. 

Н.И.Ашмарин -са (-се) аффикслӑ деепричасти 
вӑхӑт, сӑпат, хисеп тӑрӑх улшӑннине малтан иртнё 
вӑхӑт формисенче те курма пулнине ҫырать те ҫакӑн 
пек тӗслӗхпе ҫирӗплетет: 

1 с. кайсаттӑм кайсаттӑмӑр 
2 с. кайсаттӑн кайсаттӑр 
3 с. кайсаччӗ кайсаччӗҫ* 

Н.И.Ашмарин нихӑш ёҫӗнче те -са (-се) аффикслӑ 
кӳлепесем сӑпатсӑр формӑсем пулнине каламасть. 

Сӑпатлану парадигмине -те (-ччӗ) аффикспа 
кӑткӑсланнине сӑнаса сӑпатлану парадигмине икӗ 
вырӑнта ҫапла парать: 

пӗр. хис. 
1 с. пулсаттӑм (ччӗ) - я сталъ было, я сделался было 
2 с. пулсаттӑн (ччӗ) 
3 с. пулсаччӗ 

нум. хис. 
1 с. пулсаттӑмӑр (ччё) 
2 с. пулсаттӑр (ччё) 
3 с. пулсаччёҫ** 

Тепӗр вырӑнта иртнё вӑхӑта палӑртакан икӗ 
глаголӑн сӑпатланӑвне панӑ: 

пёр. хис. 
1 с. каласаттӑм(ччӗ) - я 

тарсаттӑмччӗ(ччӗ) -
2 с. каласаттӑн(ччӗ) 
3 с. каласаччё 

тогда сказал было; 
я тогда убежал было; 
тарсаттӑн(ччӗ) 
тарсаччё 

*Ашмарин Н.И. Заметки по грамматике чувашского языка // 
Чувашский язык /Труды ЧНИИ. - Вып. 66. - Чебоксары, 1976. -
С. 64. 

** Ашмарин Н.И. Материалы для исследования чувашского 
языка. - Казань. - С. 292-293. 



нум. хис. 
1 с. каласаттӑмӑр(ччӗ) тарсаттӑмӑр(ччӗ) 
2 с. каласаттӑр(ччӗ) тарсаттӑр(ччӗ) 
3 с. каласаччӗҫ тарсаччӗҫ (С. 319-320) 

Н.И.Ашмарин ӗҫӗсенче нихӑшӗнче те малтан 
иртнӗ вӑхӑт аффиксе -сатт (-сетт) евӗрлӗ хутлӑ пулнине 
каламан, вӑл ҫапла ҫырнӑ: «Предварительное действие 
слагается из деепричастия соединительного на «са, 
се»' и -глагола усеченного - ттӑм(ччӗ)...» (С. 307). 
«Слагается» тенине кунта «состоит из таких элементов» 
тесе ӑнланмалла. Ҫапла вара, Н.И.Ашмарин ӗҫӗсенче 
-са (-се) аффикслӑ деепричастисене «сӑпатсӑр е 
сӑпатланман формӑсем» тесе палӑртни ҫук, автор 
вёсене «глаголан деепричасти формисем» тенё. 

Вырӑс чӗлхин витёмӗпе пулас, чӑваш чёлхинче 
те пур деепричасти, причасти формисене «сӑпатланман 
е сӑпатсӑр» формӑсем теме пуеланӑ. Кун пек каласси, 
эпир сӑнанӑ тӑрӑх, малтанах В.Г.Егоров ӗҫӗсенче 
палӑрнӑ. «Неспрягаемые формы глагола» текен термин 
унӑн 1957 ҫулта тухнӑ наука грамматикинчи «Глагол» 
текен пайра та пур. Ун хыҫҫӑн И.П.Павлов ӑна 
чӑвашла «Глаголӑн сӑпатлӑ мар формисем» тесе ят 
парать. Паллах, Н.И.Ашмарин -са (-се) аффикслӑ 
ӗҫхӗлтешсене сӑпатсӑр форма теме пултарайман, мёншён 
тесен вёсен сӑпатланӑвӗ куҫкӗретлӗ. Ҫавнах эпир 
-ас (-ее) аффикслӑ пулас пайташ пирки те калама 
пултаратпӑр. Ҫак пайташеем сӑпатланнине кура 
тӑркачах вӗсене «сӑпатсӑр» теме хал ҫитмест. 

пёр. хис. 
1 с. вулассӑм, курассӑм, пӗлессӗм (килет, пур, ҫук) 
2 с. вулассу, курассу, пӗлессӳ 
3 с. вуласси, курасси, пёлесси 

нум. хис. 
1 с. вулассӑмӑр, курассӑмӑр, пӗлессӗмӗр 
2 с. вулассӑр, курассӑр, пӗлессӗр 
3 с. вуласси, курасси, пёлесси 



-Са (-се) аффикслӑ ӗҫхӗлтешсем вӑхӑта палӑртни 
куҫкӗретех, ҫавнах -ас (-ес) аффикслӑ пулас пайташсем 
пирки те каламалла, анчах та малтанхи иртнӗ вӑхӑта, 
иккёмӗшӗ пулас вӑхӑта палӑртать. 

Чӑваш чӗлхинче деепричасти аффиксӗсен аталану 
форми те тӗлӗнмелле кӗретӗн курӑнать. Пӗрремёшӗнчен, 
-а(-е) аффикслӑ деепричасти ытти тӗрӗк чӗлхисенче те 
пуррине палӑртаҫҫӗ чӗлхеҫӗсем; -са (-се) аффикслӑ 
деепричасти пирки иккӗленӳсем пур: ӑна хӑш-пӗр 
тӗрёк чӗлхисенчи -са (-се) причасти формипе ҫывӑхлатма 
тӑрӑшаҫҫӗ, анчах та ку ҫителӗклӗ ӗнентерӳллӗ мар. 
Пирӗн шутпа, -са (-се), -сан (-сен), -сассӑн (-сессӗн) 
деепричастисен никёсёнче -а (-е) аффикслӑ форма 
выртать, ыттисем пурте унпа ҫыхӑнса аталаннӑ пек 
туйӑнать. 

-а 
-а 
-а 
-а 

-н 
-ссӑн 

-с 
-с 
-с 

-н 
-ссӗн 

Ҫак аталанӑва пӑхсан акӑ мӗн курӑнать: -а 
(-е) аффикссем - чи авалтан пыраканнисем. Пӗлтерёшӗпе 
тата функцийӗсемпе ку деепричастисем чӑваш тата 
ытти тӗрӗк чёлхисенче пӗр евӗрлех. Хальхи чёлхере 
-а (-е) аффикслӑ деепричастисем хӑйсем тӗллӗн 
(уйрӑммӑн) ҫӳресшӗн марри курӑнать. Ӑна кура эпӗ 
те пулла тухса утрӑм. Ҫырмине кура кӗпер пысӑках 
пулма кирлӗ мар (Алка) йышши предложенисенче 
кура сӑмах деепричастирен хыҫсӑмаха куҫма пултарни 
пирки те калаҫаҫҫӗ чӗлхеҫӗсем. 

И.П.Павлов -а (-е) аффикслӑ деепричастисем 
пӗлтерӗшӗпе -са (-се) аффикслисене ҫывӑх пулнине 
палӑртать, ҫавна май вёсене пӗр-пӗринпе ҫӑмӑллӑнах 
улӑштарма пулать. 

паха тарать 
кура тӑран 
пӑха юл 

- пахса тарать 
- курса тӑран 
- пӑхса юл т.ыт.те. 



-Са (-се) аффикс ҫумне -н элемента хушсан -сан 
(-сен) формант йӗркеленет, ҫапла майпа ҫак аффикс 
вӑхӑта кӑна мар, услови пӗлтерӗшне те палӑртма 
пуҫлать. Асӑрхӑр: Хӗвел ҫӳле хӑпарса ҫитсен кайӑк 
кӑвакалӗсем хӑмӑшлӑхран тухми пулчӗҫ (Кипек. Кайӑк 
тусӗ) предложении пӗрремӗш пайне пӗлтерӗше пӑсмасӑрах 
ҫапла улӑштарма пулать: 

Хӗвел ҫӳле хӑпарса ҫитсен... 
. Хӗвел ҫӳле хӑпарсан... 

Ҫакӑ вӑл -са (-се) аффикслӑ формӑсем пӗлтерӗшӗпе 
-сан (-сен) аффикслисемпе пӗр пекрех пулма пултарнине 
систерет. Ҫав йёркепех эпир -сан (-сен) аффикслӑ 
деенричастисене ҫӑмӑллӑнах -сассӑн (-сессӗн) 
аффикслисемпе улӑштарма пултаратпӑр, пӗлтерӗш кун 
пек чух пачах та улшӑнмасть: вуласан - вуласассӑн, 
сиссен - сиссессӗн; утсан - утсассӑн. 

Чӑн-чӑн деепричасти формисем ҫапла майпа -а (-е), 
-са (-се), -сан (-сен), -сассӑн (-сессӗн) аффикссемпе 
кӑна пулаҫҫӗ. «Хальтерех пулса кайнӑ деепричастисем» 
тени тӗрӗслӗхе тӳр килмест, мёншён тесен вёсем 
пурте хальхи чӗлхере усӑ куракан икӗ е виҫӗ чӗрӗ 
аффикс пӗрлешнипе пулнӑ. Сӑмах е сӑмах формисен 
пайланулӑхне Докулил принципне тёпе хурсан, вёсем 
хальхи чӗлхере кашни хӑйӗн формине те, пёлтерёшне 
те ҫухатман. Ҫапла майпа: -массерен (-мессерен) пёр 
аффикс мар, ӑна деепричасти форми теме ыимёнле 
сӑлтав та ҫук: -ма (-ме) - инфинитив аффиксе, 
-серен- тӑтӑшлӑх категорийён аффиксе (таил, килсерен, 
ялсерен). Пӗрлештерӳ ҫулӗ ҫине тӑрсан ҫырмисерен 
пӗвисем тенӗ чухне -исерен пёр аффикс теме лекет. 
Ку, паллах, йӑнӑш ҫулпа чупма хушни пулать. 

Ҫав йӗркепех -нӑҫем (-нӗҫем), -иччен, -нӑранпа 
(-нӗренпе), -уҫӑн (-ӳҫён) аффикссене палӑртмалла мар 
пӗтӗҫсе ларнӑ пӗрлӗхлӗ формантсем теме нимӗнле 
сӑлтав та ҫук. 


